
ಓಂ ಜಯ ಜಯಮಹಾದೇವ ಮಹಾಕಾಲ ಮಹಾಕಾಲಾಸ್ಪದ ಮಹಾಕಾಲಗಲ
ನಾಕೌಕಃಪ್ರತ್ಯನೀಕನಾಶಕರನಾರಾಯಣಪ್ರಿಯನಾರದೋಪಗೀಯಮಾನಶುಭಚರಿತ
ನಾಗೇಂದ್ರಕೃತ್ತಿನಿರ್ವರ್ತಿತೋತ್ತರೀಯ ತ್ರಿಭುವನಭವನ
ತಿಮಿರಹರಣವಿಶದದಶಶತಕರನಿಕರವಿಕಸಿತತರುಣತರಸರಸಿರುಹದಲಸದೃಶನಯನ
ತ್ರಿನಯನ ತ್ರಿವೇದಮಯ ತ್ರಿಶೂಲಧರ ತ್ರಿಪುರಹರ
ತ್ರಿಪಥಗಾಂಬುಚುಂಬಿತಜಟಾಜೂಟಕೋಟೀರಭಾರ ತ್ರ್ಯಂಬಕ
ಅಂಬಿಕಾನಿತಂಬಬಿಂಬಸ್ಪರ್ಶಲಂಪಟಕರಾಂಬುಜ
ಮಂಡಲೀಭೂತಾಂಡಜಪತಿಕುಂಡಲಮಂಡಿತಗಂಡಸ್ಥಲ
ಪುಂಡರೀಕಚರ್ಮಖಂಡವಸನ ಪ್ರಚಂಡಮೇರುಕೋದಂಡಪ್ರಸ್ಫುರಣಪ್ರಹಸಿತ
ಪ್ರಲಯಕಾಲತಾಂಡವಪ್ರಸಾರಿತದೋರ್ದಂಡ
ಸಹಸ್ತ್ರಮಂಡಲಾಭೀರಕ ಬ್ರಹ್ಮಾಂಡಖಂಡ ಪಾಂಡುರಾಂಗ ಚಂಡೀಶ್ವರ ಮೃಡ
ಅತುಲಬಲದಶಲಪನಪೃಥುಲಭುಜತರುವನಚಲಿತರಜತ-
ಗಿರಿಶಿಖರಸದೃಶಕಕುದುರುಶಿತತರವರವೃಷಭಲಲಿತಗತಿನಿರತ
ನಿಶಿತಪರಶುಧಾರ
ಶಿಶಿರಕರಶಕಲಶೇಖರಶಶಿಕಾಶಸಂಕಾಶಭಸ್ಮಸ್ನಿಗ್ಧಸರ್ವಾಂಗಶರೀರ
ಅನಿಶಶಿಶುಶರವಣಭವ ತಾತ ವಿಶ್ವ ವಿಶ್ವೇಶ್ವರ
ಶರ್ವ ಶಾಶ್ವತ ಕುಶೇಶಯಾ ಸನಸಂಸ್ತೂಯಮಾನಯಶಃ,
ಅಕ್ಷಜಾಶುಶಿಕ್ಷಣಿಭಕ್ಷಿತಪಂಚಬಾಣಶರೀರ
ದಕ್ಷಯಜ್ಞನಾಶನಭಗಾಕ್ಷಹರಣ ದಕ್ಷಿಣಾರ್ಹ
ಅಹಿಮಕರಹುತಭುಖಿಮಕಿರಣಧರಣೀಗಗನಪವನಪತಿಸಲಿಲಾತ್ಮಕ
ಸಾರ್ವಭೌಮ ಸಕಲಲೋಕಪಾಲಮೌಲಿಮಾಲಾಲಂಕೃತಪಾದಪಂಕಜಪರಾಗ
ಯುಗಚತುಷ್ಟಯಪ್ರತಿಷ್ಠಿತಜಗತ್ತ್ರಯ ಕಪಟನಾಟಕನಟನಪಟುಚಾಟುಕರ
??ಪಟುತರಘನಘಟಾಕ್ರೀಡಾಸಕ್ತ ತ್ರಯೀವಿಷ್ಟಪಾಯ (ಅಯಃ-ಶರಣಂ)
ಸುರಮಣಿಮಕುಟಕೋಟೀರರತ್ನಸಂಘಟಿತಹಾಟಕಪಾದಪೀಠ
ಕವಾಟವಕ್ಷಃಸ್ಥಲ ಸ್ವಕಟಿತಟಗಲದಲಿತ(ಗಲಿತ)
ಮದಜಲಮತ್ತಮಧುಕರಕುಲಕಲರವಗುಣಿತ (ಕರಿ)

ದಲವಿದಲನಸರಭಸಮೃಗಪತಿಕರರುಹವಿವರಲಗ್ನಸ್ಥೂಲಮುಕ್ತಾಫಲಕುಸುಮಾವಲೀಸುಂದರ
ಶ್ರೀಮತ್ಕೈಲಾಸನಿವಾಸ ವಾಸವಾರಿನಾರೀವೈಧವ್ಯಕರ
ವಿಬುಧಯುಗಪತಿಜನಾನಂದಕರ(?)ಪ್ರಣತದೀನಾರ್ತಿನಾಶನ ವರದ ವಾಮದೇವ
ಸಮಸ್ತ ಲೋಕೈಕನಾಥ ಶಿವ ಶಿವ ನಮಸ್ತೇ ನಮಸ್ತೇ ನಮಃ .
ಅಪಗತಪಾಪಾಯ ನಮಃ ಕಪಿಲಜಟಾಮಂಡಲೇಂದುಖಂಡಾಯ ನಮಃ .
ದ್ವಿಪಚರ್ಮಪಟಾಯ ನಮಸ್ತ್ರಿಪುರಮಖಘ್ನಾಯ ದೇವದೇವಾಯ ನಮಃ .
..ಇತಿ ಶ್ರೀಮಹಾದೇವಗದ್ಯಂ ಸಂಪೂರ್ಣಂ ..

